
ПОЛИТИКИ  ЗА РАЗВОЈ НА РОДОВО ПРЕТПРИЕМНИШТВО 

Апстракт 
Постигнување на рамноправност помеѓу мажите и жените претставува еден од темелните принципи на 

Европската унија. Едно од основните подрачја каде се прават обиди да се примени принципот на рамноправност е 

пазарот на трудот односно еднаква застапеност на жените и мажите на пазарот на трудот.  

Родовото претприемништво претставува нов современ пристап за решавање на проблемите кои 

произлегуваат од нееднаквата застапеност на жените и мажите во бизнисот и извршувањето на претприемничка 

активност. Во рамките на овој труд ќе биде даден теоретски приказ и дефинирање на термините родово  

претприемништво. Развојот на родовото претприеништво  се јавува како резултат на одредените промени во 

окружувањето посебно на промените на глобалниот пазар и изразените напори за постигнување на родова еднаквост.  

Проблемот на родова нееднаквост е евидентен во севкупните економски текови во Р.С.Македонија на што 

упатуваат голем број на спроведени истражувања и извршени компаративни анализи со други земји. Родовото 

претприемништво се јавува како одговор на потребите на општеството и остварување на определените цели за 

постигнување на родова еднаквост. Поради тоа главниот дел од трудот ќе биде насочен кон анализа на основните 

меѓународни индикатори кои овозможуваат мерење на родовата еднаквост односно нееднаквост. Составен дел од 

трудот е направената анализа за значењето и имплементацијата  на политиките за постигнување на родова 

балансираност. Врз основа на спроведените истражувања се констатира дека во нашата земја нема реализирано 

соодветно теоретско и емпириско истражување  за тоа дали и колку се применуваат политиките за постигнуавње на 

родова еднаквост од економски аспект, поради што што  во заклучокот од трудот ќе бидат дадени насоки за 

подобрување на состојбата со родовата нееднаквост.  

 

Клучни зборови: родова еднаквост, родова нееднаквост, основните меѓународни индикатори, родов јаз 

  

POLICIES FOR DEVELOPMENT THE GENDER ENTREPRENEURSHIP 

1 Associate Professor, Goce Delchev University - Shtip, e-mail: marija.magdinceva@ugd.edu.mk 

2 Assistant Professor, Goce Delchev University - Shtip, e-mail: aneta.stojanovska@ugd.edu.mk 

 

Abstract 
Achieving equality between men and women is one of the fundamental principles of the European Union. One of 

the basic areas where attempts are made to apply the principle of equality is the labor market and equal representation of 

women and men in the labor market. 
Gender Entrepreneurship is a new modern approach to solving the problems arising from the unequal 

representation of women and men in business and performing entrepreneurial activity. Within this paper will be given a 

theoretical overview and definition of the terms gender entrepreneurship. The development of gender entrepreneurship 

occurs as a result of certain changes in the environment, especially the changes in the global market and the expressed efforts 

to achieve gender equality. 

The problem of gender inequality is evident in the overall economic trends in the Macedonia, which is indicated by 

a number of surveys and comparative analyzes with other countries. Gender entrepreneurship occurs in response to the needs 

of society and the achievement of certain goals for achieving gender equality. Therefore, the main part of the paper will be 

focused on the analysis of basic international indicators that enable the measurement of gender equality or inequality. An 

integral part of the paper is the analysis of the importance and implementation of policies to achieve gender balance. Based 

on the conducted research, it is concluded that in our country there is no appropriate theoretical and empirical research on 

whether and to what extent the policies for achieving gender equality are applied from an economic point of view, due to 

which the conclusion of the paper will provide guidelines for improving the situation. with gender inequality. 

 
Keywords: gender equality, gender inequality, basic international indicators, gender gap 

 

1. Вовед 

Родовото претприемништво претставува нов современ пристап за решавање на проблемите кои 

произлегуваат од нееднаквата застапеност на жените и мажите во бизнисот и извршувањето на 

претприемничка активност. Едно од основните подрачја каде се прават обиди да се примени принципот 

mailto:marija.magdinceva@ugd.edu.mk

на рамноправност односно еднаква застапеност на жените и мажите е пазарот на трудот. Родовата 

еднаквост е  еден од темелните принципи на Европската унија. Според Извештајот на CIDA „Родовата 

еднаквост значи дека жените и мажите имаат еднакви услови за остварување на нивните целосни 

човекови права и потенцијал да придонесат за националниот, политичкиот, економскиот социјален и 

културен развој и да имаат еднаква корист од резултатите”.[1]Официјалните публикувани податоци 

публикувани од Европската Унија укажуваат на тоа дека жените сочинуваат само една третина од 

самовработените во ЕУ или поточно 34,4% од вкупниот број самовработени  а во однос на старт-ап 

бизнисите, само 30% од вкупниот број стар-ап бизниси  се во сопственост на жени.[2]  Со цел да се 

постигне родова еднаквост и надминат родовите нееднаквости од голема важност е да се практикува 

примена на добри практики и  политики за подобрување на состојбата. Примената на добри практики 

заедно со соодветни политики претставува правилен одговор на прашањата поврзани со намалување на 

родовите разлики во бизнисот односно родовите разлики во претприемништвото.   

Постигнувањето родова еднаквост и зајакнување на жените е составен дел на Агендата на Обединетите 

нации за одржлив развој 2030 година и на секоја од нејзините 17 цели Цели за одржлив развој усвоени 

од светските лидери во 2015 година.[3]   

 

2. Основни меѓународни индикатори 

Остварувањето на родовата еднаквост е предизвик за земјите членки на Европската Унија како и за 

земјите кои имаат аспирации за членство. Бројни публикувани податоци за направени споредби 

укажуваат на тоа дека постојат големи разлики во родовата балансираност од земја во земја. 

Глобализацијата ја зголемува нееднаквста во односите меѓу земјите а посебно економската и 

социјалната нееднаквост.[4]   Родовата балансираност се мери со индикатори кои се меѓународно 

прифатени и усвоени. Според наведените индикатори нашата земја значително заостанува во 

остварувањето на родовата избалансираност. Постојат три клучни меѓународни индикатори со кои се 

мери родовата избалансираност  (пристап или вклученост на жените): Gender Inequality Index (UN), или 

индекс на родова нееднаквост Global Gender Gap (World Economic Forum) или индекс на глобален родов 

јаз и Social Institutions and Gender Index (OECD) или индекс за влијанието на општественото однесување 

на поединците.[5]   

Gender Inequality Index (GII) или  индекс на родова нееднаквост покажува колку се 

остварувањата на ниво на држава во однос на развојот на човечките ресурси поради родова нееднаквост. 

Овој индекс се следи од 1995 година од страна на Организацијата на Обединети Нации. Приказ на 

податоците за индекс на родова нееднаквост и рангирањето од вкупно 155 земји според Human 

Development Report 2016: Work for Human Development, UNDP со состојба 2015 година е даден во Табела 

1. 

 

Табела 1 Индекс на родова нееднаквост 

Table 1 – Gender Inequality Index (GII), 2015 

Земја GII Рангирање 

Грција 0,119 23 

Хрватска 0,141 31 

Македонија 0,160 36 

Црна Гора 0,156 33 

Србија 0,185 40 

Босна и Херцеговина 0,158 34 

Бугарија 0,223 45 

Албанија 0,267 51 

Турција 0,328 61 

Просек во светот 0,443  

Извор: Human Development Report 2016: Work for Human Development, UNDP, 2016, преземено на 

04.08.2021 

 

Global Gender Gap (GGG) или индекс на глобален родов јаз се пресметува од почетокот на 2006 

година  од страна на Светскиот Економски Форум (World Economic Forum). Овој индекс ги мери 

родовите основни разлики во пристапот до ресурси и можности во поединечни земји, а не вистински 

расположивите ресурси и можности во тие земји. Бидејќи овој индекс се пресметува врз основа на 

учествто во работната сила,еднакви плати за слична работа, проценета заработувачка, учество во 

категоријата на законодавни функционери, функционери од повисок ранг и менаџери може да се каже 

дека ги покажува бизнис можностите или екзномското учество и пристапот до можностите . Оваа година 

се прават напори за следење на напредокот на родовиот јаз  и податоците треба да служат како повик за 

акција за градење на понатамошни капацитети.[6]   Во Табела 2 даден е приказ на пресметаниот Индекс 

на глобален родов јаз(Global Gender Gap-GGG) а во табела 3 пресметаниот  Индекс на економска 

партиципација и пристап до можности со состојба од 2017-та година и извршено рангирање од 144 

земји. 

 

Табела 2 Индекс на глобален родов јас 

Table 2 – Global Gender Gap (GGG), 2017 

Земја GGG-вредност GGG-ранг 

Бугарија 0,756 18 

Србија 0,727 40 

Албанија 0,728 38 

Хрватска 0,711 54 

Македонија 0,702 67 

Босна и Херцеговина 0,702 66 

Црна Гора 0,693 77 

Грција 0,692 78 

Турција 0,625 131 

Извор: The Global Gender Gap Report 2017, World Economic Forum, 2017, преземено на 04.08.2021 

 

Табела 3 Индекс на економска партиципација и пристап до можности 

Table 3 – Index of Economic participation and access to opportunities 

Земја Економска 

партиципација и 

пристап до можности-

Вредност 

Економска 

партиципација и 

пристап до 

можности-

Рангирање 

Бугарија 0,710 51 

Србија 0,670 72 

Албанија 0,673 70 

Хрватска 0,689 63 

Македонија 0,636 96 

Босна и Херцеговина 0,575 116 

Црна Гора 0,653 88 

Грција 0,670 73 

Турција 0,471 128 

Извор: The Global Gender Gap Report 2017, World Economic Forum, 2017, преземено на 04.08.2021 

 

Според прикажаните податоци и измерени вредности  за индексот за родов јаз, нашата земја има 

понизок индекс во однос на некои земји од регионот. Исланд  со вредност од 0,878, Норвешка  со 

вредност од 0,830 и Финска  со вредност од 0,823 се земји со највисоки вредност на индексот за родов 

јаз. 

Social Institutions and Gender Index (SIGI) го покажува влијанието на општественото однесување 

на поединците и истиот се пресметува  од 2009 година од страна на  Развојниот Центар. Параметри за 

мерење на општественото однесување се следните: пристап до финансиски средства(кредити), пристап 

за стекнување на сопствен имот,традицијата и практиките на наследување на семеен имот.   

Според официјално публикуваните податоци од Social Institutions & Gender Index, 2014 Synthesis 

Report, OECD, во нашата земја евидентна е изразена родова нееднаквост според параметрите преку кои 

се пресметува овој индекс.[7]     

Погоре прикажаните пресметани вредности за клучните меѓународни индикатори со кои се мери 

родовата избалансираност  покажуваат  дека во нашата земја постои значителна родова нееднаквост од 

аспект на можности за започнување со бизнис активности и пристап до потребните ресурси.  

 

3. Политики за подобрување на родово претприемништво 

Посебен сегмент каде се прават големи напори за надминување на родовиот јаз е подрачјето на 

претприемништвото. Подобрувањето на состојбата со родовата нееднаквост може да се изврши со 

примена на соодветни политики и потврдени добри практики. Политиките се дефинираат како 

организациски правила на однесување, кои служат за донесување на ефикасни и ефективни одлуки преку 

кои се постигнуваат рационални резултати.[8]Во процесот на дефинирање и имплементирање на 

соодветни политики и практики влијаат поголем број различни  фактори, кои мораат да бидат земени во 

предвид.Примената на веќе докажаните добри практики претставува еден од начините за подобрување на 



ГОДИШЕН ЗБОРНИК НА                               YEARBOOK OF 

ФАКУЛТЕТ ЗА ТУРИЗАМ                                                       FACULTY OF TOURISM 

И БИЗНИС ЛОГИСТИКА                                                       AND BUSINESS LOGISTICS 

56 
 

детектираната состојба. Практиките претпоставуват начин на организациско дејствување, кое е резултат 

на претходно дефинирани политики и кое има за цел подобрување или усовршување на определени 

организациски однесувања и дејствувања.  

Примената на соодветни политики и практики е во согласност со насоките на Европската Унија. 

Европската унија ја усвоила Женската Повелба или  Women's Charter со која се обврзала на зајакнување 

на рамноправноста на половите преку имплементација на сите свои политики, годишно следење на 

остварувањето на поставените стратешки одредници и се обликуваат нови цели и стратегии за нивно 

остварување.[9]  Поради тоа развојот на родовото претприемништво претставува една од основните 

цели. Преку поттикнување на самовработувањето кај жените се овозможува намалување на родовиот 

јаз.[10] Помеѓу клучните насоки на Извештајот за родова еднаквост 2021 на Европската Унија, посебно 

внимание се придава на развојот на родова еднаквост од економски аспкет. 

Клучни политики за постигнувања на наведената цел се: програми за образование и едукација 

кои ќе овозможат зголемување на учеството на жените на пазарот на трудот, еднаквост во процесот на 

донесување на одлуки, економска независност,  еднаквост во платите и пензиите кај жените и мажите и 

политики за постигнување на рамнотежа меѓу професионалниот и семејниот живот.  Остварувањето на 

овие клучни политики може да се оствари преку различни начини на дејствување.  

Како најприменливи политики се сметаат обезбедувањето на можности за едукација и совети во 

водењето на бизнисот за жените претприемачи , креирање на платформи за вмрежување и комуникација, 

креирање на платформи за размена на  информација и користење на Tacit knowledge. Tacit knowledge се 

однесува на знаење, вештини и способности што поединецот ги стекнува преку искуство кое често е 

тешко да се каже со зборови или на друг начин да се комуницира.[11] 

 

4. Заклучок 

Родовото претприемништво се јавува како одговор на потребите на општеството и остварување 

на определените цели за постигнување на родова еднаквост и претставува посебен сегмент каде се 

вложуваат големи напори за надминување на родовиот јаз. Постигнувањето на родова еднаквост е  

клучна определба и во Извештајот за родова еднаквост 2021 на Европската Унија каде  посебно 

внимание се посветува на развојот на родова еднаквост од економски аспкет.  

Во Стратегијата Европа 2020 (Europe 2020: A strategy for smart, sustainable and inclusive growth)  

определени се повеќе цели кои треба да се остварат со примена на соодветни политики. Една од целите е 

75% на вработеност кај мажите и жените.[12] Според официјално објавените податоци, во нашата земја 

постои значајна родова нееднаквост.   Вредностите за клучните меѓународни индикатори со кои се мери 

родовата избалансираност (пристап или вклученост на жените): Gender Inequality Index (UN), или индекс 

на родова нееднаквост Global Gender Gap (World Economic Forum) или индекс на глобален родов јаз и 

Social Institutions and Gender Index (OECD) или индекс за влијанието на општественото однесување на 

поединците укажуваат на тоа дека индексот за родова еднаквост е понизок  во однос на некои земји од 

регионот. 
Во нашата земја единствено стандардизирано следење на квалитетот на поединечни компоненти 

на претприемачкиот еко-систем со оглед на родовиот аспект дава GEM истражувањето.[13]  И покрај тоа 

што се заостанува во однос на намалување на родовиот јаз, во однос на започнувањето со 

претприемничка активност, индикаторите укажуваат дека има одредени подобрувања на состојбата. 

Според тие индикатори Македонија се наоѓа на ниво 2, што значи дека се присутни одредени активности, 

анализи, примери на добри практики, почеток на соработка помеѓу поединечни засегнати страни, но 

сеуште без систематизиран пристап. [14] Но ефективниот развој на женското претприемништво бара 

поголема институционална подршка и примена на  сеопфатен сет на политики и реално согледување на 

причините и ограничувањата. Според истражувањето спроведено од GEM се констатира дека во 

Македонија жените имаат малку пониска перцепција за приликите од мажите (29% наспроти 32%), но 

повисоко ниво на страв од неуспех (43% наспроти 36%) и ниско ниво на самодоверба во однос на 

сопствените компетенции за започнување на деловен потфат (46% наспроти 64%)[15].Затоа е потребно 

во соработка со државните институции да се креираат соодветни политики, да се создадат услови за 

нивна имплементација, и да се усвои соодветна правна регулатива која ќе го поттикнува процесот на 

родово претприемништво. Сето тоа ќе придонесе за градење на позитивна општа перцепција за родово 

претприемништво што на некој начин ќе создаде услови за севкупна подршка на овој процес. Иако 

постојат голем број извештаи во кои се наведени соодветни политики, постојат многу малку информации 

за нивна примена. Стратегијата за развој на женското претприемиштво во Р.Македонија има за цел 

економското јакнење на жените преку создавање на поволна бизнис клима и обезбедување поддршка за 

развој на нивниот претприемнички потенцијал со што ќе се придонесе кон развојот на постоечките и 

отворање на нови претпријатија, креирање на нови работни места, а со тоа и јакнење на целокупната 

економија. [16]  Во нашата земја нема реализирано соодветно теоретско и емпириско истражување  за 

тоа дали и колку се применуваат политиките за постигнуавње на родова еднаквост од економски аспект,  

што претставува еден предизвик и реална  потребата за спроведување на  соодветни истражувања во оваа 

област.  

